
出青門往南山下別業

作者：薛據

↑ 全唐詩�卷253

舊居在南山，夙駕自城一作「伊」闕。

榛莽相蔽虧，去爾漸超忽。

散漫餘雪晴，蒼茫季冬月。

寒風吹長林，白日原上沒。

懷抱曠莫伸，相知阻胡越。

弱年好棲隱，鍊藥在巖窟。

及此離垢氛，興來亦因物。

末路期赤松，斯言庶不伐。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

Public domainPublic domainfalsefalse

X-GORB Books | zh.wikisource.org | CC BY-SA 4.0 1 / 1


